УЛСЫН ИХ ХУРЛЫН ДАРГЫН ИВЭЭЛ ДОР ЗОХИОН БАЙГУУЛСАН ШАТАР СОНИРХОГЧДЫН ЖАРГАЛАНТ СУМЫН АВАРГА ШАЛГАРУУЛАХ 2021 ОНЫ                         ТЭМЦЭЭН ЯВУУЛСАН ТУХАЙ ТАЙЛАН
2021-11-30                                                                                                Жаргалант сум
           Жаргалант сумын Соёлын төвд 2021 оны 11 сарын 20 өдрийн 10 цагт зохион байгуулах шатрын аварга шалгаруулах тэмцээний зарыг цахим сүлжээг ашиглан УИХ-ын Тамгын газраас ирүүлсэн удирдамжын хамт иргэдэд сурталчлан мэдээлж ажиллалаа.
          Сумын ИТХ-ын дарга Ц.Эрдэнэбулга шатрын аварга шалгаруулах тэмцээнийг нээж хэлсэн үгэндээ Тэмцээний талаархи мэдээлэл, удирдамжыг тухай товчхон танилцуулж тэмцээнд оролцогчдод амжилт хүслээ.

          Шатрын тэмцээний шүүгчдээр ИТХ-ын нарийн бичгийн дарга Ч.Самбуудорж,Хурлын ажлын албаны ажилтан Р.Энх-Амгалан нар ажиллаж тэмцээний журам, цагийн хяналт, шатрын дүрмийг тэмцээнд оролцогчдод танилцуулав.
          Энэхүү тэмцээнд Хоолт  багийн шатар сонирхогч Б.Сумъяа-Очир,Т.Намхайдорж,С.Төмөрпүрэв,Л.Жадамбаа,Зуслан багаас О.Мөнхбат,Баянцагаан багаас Э.Раднаабазар,Б.Жамъянлхүндэв,Ж.Гомбожав нарын 8 шатарчид оролцохоор бүртгүүлэв.
          Баянцагаан багаас шатар сонирхогч эмэгтэй С.Долгорсүрэн,С.Дарамханд,Б,Мөнцэцэг нар оролцож тэмцээний удирдамжын дагуу МоШХ-ны дүрмийг баримталж тойргийн системээр тоглов.

          Эмэгтэй 3-н шатар сонирхогчдыг тойргийн системээр тоглуулахад С.Долгорсүрэн 2 хожлоор Тэргүүн байрыг эзлэснийг тэмцээний шүүгч Р.Энх-Амгалан танилцууллаа.
          Харин эрэгтэй 8 шатар сонирхогчид тэмцээний удирдамжын дагуу тойргийн системээр өрсөлдсөний дараа тэмцээнд Хоолт багаас ирж оролцсон Б.Сумъяа-Очир Тэргүүн байрыг эзэлсэн болно.
          Шүүгчдийн бүрэлдэхүүн тэмцээнд түрүүлсэн шатар сонирхогчдыг зарласны дараа Жаргалант сумын ИТХ-ын дарга Ц.Эрдэнэбулга эрэгтэй төрөлд шалгарсан Б.Сумъяа-Очир, эмэгтэй төрөлд тэргүүлсэн С.Долгорсүрэн нарт УИХ-ын даргын гарын үсэг бүхий Талархлын өргөмжлөлийг сумын Хурлын ажлын албанаас бэлтгэсэн  дурсгалын зүйлийн хамтаар гардуулж спортын өндөр амжилт хүслээ. 

           Үүгээр сумын аварга шалгаруулах шатрын тэмцээн тухайн өдрийнхөө 15 цагт өндөрлөв.

Тайлан бэлтгэсэн:Хурлын ажлын албаны ажилтан              Р.Энх-Амгалан 

